
IS-BWYLLGOR TRWYDDEDU 
 
DYDD GWENER, 16 HYDREF 2020 
 
Yn 
bressenol: 

Cynghorydd Mackie(Cadeirydd) 

 Cynghorwyr Sattar a/ac Goddard 
 

12 :   DATGAN BUDDIANNAU  
 
Ni dderbyniwyd unrhyw ddatganiadau buddiannau. 
 
13 :   CAIS AM GRANT TRWYDDED SAFLE - THE CORPORATION, HEOL 

DDWYREINIOL Y BONT-FAEN  
 
Ymgeiswyr:  cynrychiolir gan Christopher Rowlands 
 
Pobl Eraill â Diddordeb: Y Cynghorydd Ramesh Patel, Iestyn Gruffudd, Simon 

Couzens, Tim Burns 
 
Y Cais 
 
Derbyniwyd cais am Grant Trwydded Safle gan Christopher John Rowlands mewn 
perthynas â The Corporation, Heol y Bont-faen, Treganna, Caerdydd, CF5 1GW. 
 
Mae’r ymgeisydd wedi gwneud cais am y canlynol: 
 
(1) Mewn perthynas â’r gweithgareddau trwyddedadwy canlynol:  

 
(i) Manwerthu alcohol i'w yfed ar ac oddi ar y safle 
(ii) Darparu adloniant wedi’i reoleiddio ar ffurf dramâu, ffilmiau, cerddoriaeth fyw, 
cerddoriaeth wedi’i recordio, perfformiadau dawns ac adloniant tebyg 
(dan do ac awyr agored) 
(iii) Darparu adloniant wedi’i reoleiddio ar ffurf digwyddiadau chwaraeon dan do.  
(iv) Darparu lluniaeth gyda’r hwyrnos (dan do ac awyr agored):  
 

(2) Disgrifiad o’r Safle (fel y nodwyd gan yr ymgeisydd): 
 

"Tŷ cyhoeddus traddodiadol gyda chwrt i'r cefn a fydd hefyd yn rhan o'r ardal 
drwyddedadwy" 
 

(3) Oni bai y nodir fel arall gall y safle agor i’r cyhoedd yn ystod yr oriau canlynol ac 
unrhyw oriau canlyniadol i’r amseroedd ansafonol:   
 
Dydd Llun i Ddydd Sul 08:00 i 00:00 
 

(4) Darparu gweithgareddau trwyddedadwy yn ystod yr oriau canlynol: 
 
i) Manwerthu alcohol i'w yfed ar y safle: 
Dydd Llun i Ddydd Sul 09:00 i 23:30  
ii) Darparu adloniant wedi’i reoleiddio ar ffurf dramâu, ffilmiau, cerddoriaeth fyw, 
cerddoriaeth wedi’i recordio, perfformiad dawns ac adloniant tebyg 



(dan do ac awyr agored) 
 
Dydd Llun i Ddydd Sul 09:00 i 23:00 
 
(iii) Darparu adloniant wedi’i reoleiddio ar ffurf digwyddiadau chwaraeon dan do.  
 
Dydd Llun i Ddydd Sul 09:00 i 23:00 
 
(iv) Darparu lluniaeth gyda’r hwyrnos (dan do ac awyr agored):  
 
Dydd Llun i Ddydd Sul 23:00 i 00:00 
 
v) Yr holl weithgareddau trwyddedadway ac oriau agor yn amodol ar amseroedd 
ansafonol:  
 
Caniateir un awr ychwanegol ar y diwrnodau canlynol: 
 
Noswyl Nadolig, Dydd Nadolig, Diwrnod San Steffan, Nos Galan, Gwyliau Banc 
Gwanwyn ac Awst, Dydd Gwener y Groglith, Dydd Sadwrn y Pasg, Dydd Sul y 
Pasg, Dydd Llun y Pasg, Dydd Gŵyl Dewi, Y diwrnod cyn ac ar ôl y diwrnod cyn 
gŵyl banc ac unrhyw wyliau eraill. 
 
Bydd unrhyw ddigwyddiad chwaraeon (h.y. Cwpan y Byd) o bwysigrwydd 
cenedlaethol sy'n cael ei ddarlledu y tu allan i'r oriau y caniateir gweithgareddau 
trwyddedadwy gan drwydded safle yn cael eu hysbysu i'r heddlu a'r awdurdod 
trwyddedu 14 diwrnod cyn y digwyddiad. Yn yr achos hwn, hoffem ganiatáu i'r 
gweithgaredd ddechrau awr cyn dechrau'r digwyddiad a dod i ben awr ar ôl 
diwedd y digwyddiad. Ni aiff y digwyddiad yn ei flaen os bydd yr Heddlu yn 
cyflwyno 7 diwrnod cyn y digwyddiad hysbysiad ysgrifenedig ar y Goruchwylydd 
Safle Dynodedig. 
 
Ni chaniateir mwy na 12 estyniad y flwyddyn (ac eithrio ceisiadau a wneir o dan 
TENS). Cynllun gweithredu sy'n cwmpasu'r mesurau ychwanegol a gymerir i reoli 
trosedd ac anhrefn ar yr achlysuron hyn i'w gwblhau a'i gyflwyno i'r heddlu 14 
diwrnod cyn y digwyddiad. Bydd feto absoliwt i'r heddlu mewn perthynas â'r 
achlysuron hyn drwy hysbysu'r DPS yn ysgrifenedig o fewn 7 diwrnod i'r 
digwyddiad. 
 

Atodir map safle a chynllun o'r safle hwnnw i'r adroddiad yn Atodiad A. 
 
Sylwadau’r Ymgeisydd 
 
Gwahoddodd y Cadeirydd Chris Rowlands i gyflwyno'r cais.  Dywedodd Mr Rowlands 
ei fod yn bwriadu egluro pam yr oedd cais am drwydded newydd yn cael ei wneud, 
sut mae'r Corporation yn gweithredu a pham y bydd rhoi trwydded newydd o fudd i'r 
gymuned leol. 
 
Dywedwyd wrth yr Aelodau mai caffi bwyd stryd a marchnad awyr agored oedd 
Corporation Yard a gynlluniwyd ar gyfer nifer o fusnesau a gweithredwyr bach.  Mae'r 
gweithredwyr wedi bod yn masnachu ar y safle o dan y drwydded bresennol ers 8 
wythnos ac yn ystod y cyfnod hwnnw mae 17 o werthwyr bwyd stryd a thros 100 o 
fasnachwyr marchnad wedi mynychu'r lleoliad.  Mae'r lleoliad wedi'i gynllunio yn unol 



â chyfyngiadau Covid-19.  Roedd y model busnes yn gydweithredol ac yn gyfle i 
fusnesau bach gydweithio. 
 
Gweithredir caffi bwyd stryd rhwng 4.00pm a 9.00pm ar ddydd Iau i ddydd Sul, gyda 
TENs achlysurol tan 11.00pm.  Hyn a hyn o fyrddau sydd ac mae mesurau 
ymbellhau cymdeithasol ar waith.  Cynhelir archwiliadau tymheredd wrth gyrraedd a 
chymerir manylion ar gyfer tracio ac olrhain.  Mae gwesteion yn archebu bwyd a diod 
o'u byrddau. 
 
Mae'r farchnad awyr agored yn agor ddydd Sadwrn a dydd Sul ac yn darparu lle 
masnachu diogel i fasnachwyr annibynnol. 
 
Mae trwydded eisoes ar waith.  Fodd bynnag, yn dilyn sgyrsiau gyda swyddogion 
Trwyddedu Heddlu De Cymru fe'u cynghorwyd i wneud cais am drwydded newydd 
sy'n gweddu'n well i'r ffordd y mae'r safle'n cael ei weithredu.  Ers agor ni chafwyd 
unrhyw adroddiadau am aflonyddwch nac ymddygiad gwrthgymdeithasol.  
 
Byddai'r drwydded newydd yn caniatáu i alcohol gael ei werthu yn ardal yr iard 
allanol.  Byddai hyn yn caniatáu i far gael ei osod yn yr iard.  Fodd bynnag, bydd y 
safle cyfan yn parhau i fod yn weithrediad gwasanaeth bwrdd. 
 
Tynnodd Mr Rowland sylw at y manteision y mae'r Corporation Yard wedi'u cael i'r 
gymuned leol.  Mae'r gwaith wedi'i dderbyn gan y gymuned leol; adborth wedi bod yn 
gadarnhaol dros ben.   
 
Wrth ymateb i gwestiynau gan yr Is-bwyllgor, dywedodd Mr Rowlands y gwnaed cais 
am yr oriau agor hwyr er mwyn caniatáu hyblygrwydd.  Byddai Mr Rowland yn hapus 
i dderbyn amod sy'n cyfyngu ar y defnydd o'r ardal allanol tan 2300.   
 
Mewn perthynas â sylwadau a dderbyniwyd yn y llythyrau cynrychiolaeth, derbyniodd 
Mr Rowlands fod aflonyddwch yn ystod noson cwis yn y safle.  Fodd bynnag, pan 
ddygwyd sylw'r gweithredwyr at y cwynion hynny, caewyd noson y cwis ar unwaith ac 
nid oes cynlluniau i'w hadfer.  Dywedodd Mr Rowlands eu bod yn dymuno 
gweithredu heb effeithio ar y gymuned leol.  Dim ond ar lefelau amgylchynol y byddai 
cerddoriaeth gefndir yn cael ei chwarae er bod Mr Rowlands yn deall pryderon 
trigolion lleol. 
 
Dywedodd y Cynghorydd Patel y bu niwsans cyhoeddus ar ffurf aflonyddwch o'r safle 
a bod y materion hynny wedi'u cofnodi. 
 
Pobl Eraill â Diddordeb 
 
Bu'r Cynghorydd Ramesh Patel yn annerch yr Is-bwyllgor ar ran trigolion lleol. 
Dywedodd y Cynghorydd Patel fod y gwrthwynebiadau i'r cais yn seiliedig ar yr 
amcan trwyddedu atal niwsans cyhoeddus, yn bennaf oherwydd pryderon ynghylch 
niwsans sŵn.  Gofynnodd y Cynghorwyr, pe bai'r Is-bwyllgor yn bwriadu caniatáu'r 
cais, y dylid cymhwyso nifer o amodau i'r drwydded gan gyfyngu ar yr oriau 
gweithredu ac atal cerddoriaeth uwch rhag cael ei chwarae yn yr ardal allanol. 
 
Dywedodd y Cynghorydd Patel fod Corporation Yard wedi'i lleoli mewn ardal breswyl 
a'i bod wrth gartrefi teuluol.  Mynegwyd pryderon ynghylch yr effaith y byddai niwsans 



sŵn yn ei chael ar blant oedran ysgol.  Gall lefelau sŵn o sgyrsiau achosi 
aflonyddwch.   
 
Dywedodd Mr Iestyn Gruffudd fod sŵn yn yr ardal yn cario ac mae'n cyrraedd ei dŷ.  
Gellir cynnal cerddoriaeth ac mae'n eithaf aflonyddgar. Cododd Mr Gruffudd bryderon 
hefyd ynghylch parcio a dosbarthu a holodd a oedd y safle'n addas.  Nid oes gan yr 
ardal allanol hanes o gael ei defnyddio ar gyfer masnach ac mae hyn yn newid mawr 
i'r ardal. 
 
Preswylydd lleol ei bod yn croesawu gweithgarwch masnachol yn y gymuned.  Fodd 
bynnag, mae pryderon o hyd ynglŷn â'r drwydded a gofynnodd i ganllawiau rhesymol 
gael eu defnyddio.  Mae bron i 70% o drigolion Stryd y Llyfrgell wedi cyflwyno 
sylwadau.  Deellir bod y Gwasanaethau Cymdogaeth wedi mynychu'r safle yn y 
gorffennol, er pan gafodd ei weithredu gan bartïon eraill.  Mae sŵn awyr agored yn 
cario ac mae llawer o breswylwyr yn gweithio gartref felly mae sŵn amgylchynol yn 
parhau i fod yn bryder.  Preswylydd lleolyn cefnogi'r amodau a awgrymwyd gan y 
Cynghorydd Patel.  Gofynnodd hefyd i unrhyw drwydded gael ei rhoi dros dro. 
 
Cafodd yr Is-bwyllgor sylwadau hefyd gan y trigolion lleol Simon Couzens a Tim 
Burns.  Tynnwyd sylw at bryderon pellach ynghylch niwsans sŵn. 
 
I grynhoi 
 
Gwahoddodd y Cadeirydd yr holl bartïon i gloi'r sylwadau. 
 
Dywedodd y Cynghorydd Patel nad oedd yn gwrthwynebu'r cais ond bod angen 
cydnabod a myfyrio'r materion niwsans sŵn yn amodau trwydded y safle. 
 
Dywedodd Mr Iestyn Gruffudd nad yw'r cais yn cyd-fynd â natur breswyl yr ardal ac y 
byddai'n effeithio ar fwynhad tawel eu gerddi a'u cartrefi. 
 
Dywedodd Chris Rowlands ei fod yn deall pryderon preswylwyr. Fodd bynnag, roedd 
yr amodau a gynigiwyd gan y Cynghorydd Patel yn fwy cyfyngol na'r drwydded 
bresennol oedd yn gwneud hynny. Fel gweithredwyr, gweithredir ar bob cwyn a 
dderbynnir a rhoddwyd ymrwymiad i barhau i weithio gyda'r gymuned leol yo ran 
hynny. 
 
PENDERFYNIAD – Ar ôl ystyried yr holl wybodaeth, ac yn unol â gofynion Deddf 
Trwyddedu 2003, Canllawiau Adran 182 a Datganiad Polisi Trwyddedu'r Awdurdod 
Trwyddedu ei hun, rhoddodd yr Is-bwyllgor drwydded safle, yn amodol ar werthu 
alcohol rhwng 10:00 o'r gloch a 23:00 o'r gloch bob dydd a'r oriau terfynol ar gyfer 
darparu lluniaeth hwyr yn y nos yw 23:00 bob dydd 
 
Nododd yr Is-bwyllgor fod y safle wedi'i leoli mewn ardal sydd â nifer o eiddo preswyl 
gerllaw ac felly mae o'r farn y byddai'r cynnig presennol ar gyfer darparu alcohol i'w 
yfed ar y safle, a darparu lluniaeth hwyrnos yn cael effaith negyddol ar breswylwyr 
cyfagos.  
 
Roedd yr Is-bwyllgor o'r farn y dylid diwygio'r oriau y gellir gwerthu alcohol i ddechrau 
am 10:00 a dod i ben am 23:00 bob dydd.  Teimlai'r Aelodau hefyd y dylai'r 
ddarpariaeth o luniaeth hwyrnos ddod i ben am 23:00 bob dydd hefyd. 
 



Nododd yr Is-bwyllgor bryderon y trigolion lleol ynghylch darparu adloniant a 
reoleiddir; fodd bynnag, dadreoleiddir y ddarpariaeth hon cyn 23:00. 
 
 
14 :   EITEMAU BRYS (OS OES RHAI)  
 
 
Daeth y cyfarfod i ben am 11.30 am 
 


